
ದೇವಾಊಚುಃ .
ನಮಃ ಕಲ್ಯಾಣರೂಪಾಯ ನಮಸ್ತೇ ವಿಶ್ವಮಂಗಲ .

ವಿಶ್ವಬಂಧೋ ನಮಸ್ತೇಽಸ್ತು ನಮಸ್ತೇ ವಿಶ್ವಭಾವನ .. 2..

ನಮೋಽಸ್ತು ತೇ ದಾನವವರ್ಯಹಂತ್ರೇ ಬಾಣಾಸುರಪ್ರಾಣಹರಾಯ ದೇವ .

ಪ್ರಲಂಬನಾಶಾಯ ಪವಿತ್ರರೂಪಿಣೇ ನಮೋನಮಶ್ಶಂಕರತಾತ ತುಭ್ಯಂ .. 3..

ತ್ವಮೇವ ಕರ್ತ್ತಾ ಜಗತಾಂ ಚ ಭರ್ತ್ತಾ ತ್ವಮೇವ ಹರ್ತ್ತಾ ಶುಚಿಜ ಪ್ರಸೀದ .

ಪ್ರಪಂಚಭೂತಸ್ತವ ಲೋಕಬಿಂಬಃ ಪ್ರಸೀದ ಶಂಭ್ವಾತ್ಮಜ ದೀನಬಂಧೋ .. 4..

ದೇವರಕ್ಷಾಕರ ಸ್ವಾಮಿನ್ರಕ್ಷ ನಸ್ಸರ್ವದಾ ಪ್ರಭೋ .

ದೇವಪ್ರಾಣಾವನ ಕರ ಪ್ರಸೀದ ಕರುಣಾಕರ .. 5..

ಹತ್ವಾ ತೇ ತಾರಕಂ ದೈತ್ಯಂ ಪರಿವಾರಯುತಂ ವಿಭೋ .

ಮೋಚಿತಾಸ್ಸಕಲಾ ದೇವಾ ವಿಪದ್ಭ್ಯಃ ಪರಮೇಶ್ವರ .. 6..

ಇತಿಶಿವಪುರಾಣೇ ರುದ್ರಸಂಹಿತಾಯಾಂ ಕುಮಾರಖಂಡೇಷಷ್ಠಾಧ್ಯಾಯಾಂತರ್ಗತಂ
ದೇವೈಃ ಕೃತಂ ಕಾರ್ತಿಕೇಯಸ್ತೋತ್ರಂ ಸಮಾಪ್ತಂ .

